Bæjarstjórn Hveragerðisbæjar

Fundargerð 402. fundar


Ár 2010, fimmtudaginn 25. febrúar kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson og Steinar Rafn Garðarsson.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Eyþór H. Ólafsson,  setti fund og stjórnaði. 
Leitaði hann eftir athugasemdum um fundarboð en engar komu fram.

Hér var gengið til dagskrár

1. Fundagerðir;

1.1. Bæjarráðs frá 18. febrúar 2010 
Eftirtaldir tóku til máls: Herdís, Aldís, Eyþór, Róbert, Guðmundur, Steinar og Unnur.
Fundargerðin samþykkt samhljóða.

1.2. Mannvirkja- og umhverfisnefndar frá 18. febrúar 2010.

Eftirtaldir tóku til máls: Guðmundur, Eyþór, Herdís, Aldís, Steinar, Herdís og Unnur.
Vegna liðar 1 vill bæjarstjórn koma á framfæri að allar framkvæmdir sem þar eru áætlaðar munu falla undir ramma fjárhagsáætlunar.  

Vegna liðar 2 "Blóm í bæ 2010", lýsir bæjarstjórn yfir mikilli ánægju með þær jákvæðu undirtektir sem sýningin hefur fengið hjá fagaðilum.  Það góða samstarf sem tókst með aðilum á síðasta ári hefur nú fundið sér farsælan farveg og  verður til þess að sýningin verður öllum aðilum til sóma. 

Vegna liðar 3, "Uppbygging á hverasvæði" lýsir bæjarstjórn yfir ánægju sinni með framkomnar hugmyndir vegna uppbyggingar og endurbóta á hverasvæðinu í miðbæ Hveragerðis. Allar miða þær að því að gera svæðið enn eftirsóknarverðara í augum ferðamanna en ljóst er að hér er um að ræða afar vel geymda perlu sem enn fleiri ættu að njóta. Bæjarstjórn leggur áherslu á að fyllsta öryggis sé gætt í hvívetna við alla uppbyggingu ferðaþjónustu á svæðinu.

Vegna liðar 4 samþykkir bæjarstjórn að haldið verði námskeið í matjurtaræktun í samstarfi við LBHÍ að Reykjum, kostnaður greiðist af liðnum "sjálfbær þróun". 

Fundargerðin samþykkt samhljóða

2. Þriggja ára áætlun, 2011-2013, síðari umræða.
Lögð fram til síðari umræðu þriggja ára fjárhagsáætlun fyrir árin 2011-2013.
Eftirtaldir tóku til máls: Eyþór, Aldís og Herdís.
Meirihlutinn lagði fram eftirfarandi bókun:

Með samþykkt þriggja ára fjárhagsáætlunar fyrir árin 2011-2013 er uppfyllt lagaskylda sveitarfélagsins auk þess sem mörkuð er eins raunhæf áætlun til næstu ára og nokkur er kostur.  Vafaatriðin í hinu ytra umhverfi Hveragerðisbæjar hafa aldrei verið jafn mörg og mikil eins og nú og því er ljóst að þær áætlanir sem hér er lagt upp með geta og munu taka breytingum við gerð fjárhagsáætlana fyrir hvert einstakt ár.  Þó er það von okkar að með þessum áætlunum sé markaður sá stígur sem bæjarfélaginu er farsælast að feta næstu árin.  Framkvæmdum verður haldið í lágmarki næstu tvö ár í þeirri von að það sjái til sólar fljótlega í íslensku efnahagslífi og að þá muni hjól efnahagslífsins taka að snúast enn á ný.  Lögð er áhersla á góða grunnþjónustu og að  standa vörð um störfin enda er Hveragerðisbær fjölmennasti vinnustaður bæjarins.  Áfram verður haldið vel utan um allt starf sem snýr að börnum og ungmennum og áhersla lögð á gott skólastarf,  hér eftir sem hingað til.  Þriggja ára áætlun byggir á forsendum rekstrar áranna 2010 og 2009 og því er byggt á grunni sem hér hefur þegar verið lagður. 

Þrátt fyrir þá miklu óvissu sem enn ríkir varðandi þróun efnahagsmála og framtíðarhorfur hvort sem litið er til ríkis, sveitarfélaga eða heimila í landinu þá er rétt að líta bjartsýnum augum til  framtíðar.  Það er bjargföst trú okkar að til framtíðar verður uppbygging og farsæld ríkjandi í Hveragerði.  Mörg teikn eru á lofti um að svo sé.  Breikkun Suðurlandsvegar sem fara á í útboð á allra næstu vikum, fyrirhuguð stóriðja í Ölfusi og virkjunarframkvæmdir við Hverahlíð og Gráuhnjúka.  Allt stórar framkvæmdir sem munu hafa mikil og jákvæð áhrif á stöðu Hveragerðisbæjar og Hvergerðinga.  Því hvetjum við til samstöðu bæjarfulltrúa og bæjarbúa um það starf sem framundan er í bæjarfélaginu okkur öllum til hagsbóta.   

Minnihluti A-listans situr hjá með eftirfarandi bókun þar sem við teljum megin forsendur þriggja ára fjárhagsáætlunar meirihluta sjálfstæðismanna kolrangar. 

•
Óraunhæft er að gera ráð fyrir 2% árlegri íbúafjölgun á tímabilinu mv. þróun síðustu ára, benda má á að í þriggja ára fjárhagsáætlun fyrir árin 2007-2010 gerðu sjálfstæðismenn ráð fyrir 50% íbúafjölgun.

•
Ekki er reiknað inn 8,65%  tryggingargjald á laun eins og lög gera ráð fyrir. 

•
Ekki er gert ráð fyrir hækkun launakostnaðar til ársins 2013 þrátt fyrir það að þjóðhagsspá geri ráð fyrir 4% hækkun launa á þessu ári.

•
Einungis er gert ráð fyrir að vísitala fjármagnskostnaðar hækki um 2% fram til ársins 2013. Bendum við á að greiningardeild Íslandsbanka og spá sérfræðinga gera ráð fyrir 6,9% verðbólgu bara á þessu ári.  Væntingar sjálfstæðismanna um lækkun vaxtagjalda og verðbóta um 100 milljónir á milli áranna 2009 og 2011 eru því algjör firra.

Að lokum má benda á að samkvæmt áliti Eftirlitsnefndar um fjármál sveitafélag, eru þolmörk bæjarfélaga að þessari stærðargráðu m.t.t. tekna og íbúa um tveggja milljarða króna skuldsetning. Núverandi skuldastaða Hveragerðisbæjar er farin að nálgast þá tölu ískyggilega mikið og því ljóst að ástæða er til að hafa verulegar áhyggjur af því hvort bæjarfélagið geti staðið undir lögbundinni þjónustu á komandi árum. Það er  nokkuð víst að stöðva verður þau lausatök sem ríkt hafa á þessu kjörtímabili í fjármálastjórn bæjarfélagsins og með því komið í veg fyrir að staðan versni enn frekar.

Herdís Þórðardóttir

Róbert Hlöðversson

Steinar Rafn Garðarsson
Kl. 17:49 var gert fundarhlé.

Kl. 18:02 hélt fundur áfram. 

Meirihluti Sjálfstæðismanna vísar öllum ásökunum um lausatök í fjármálastjórn bæjarins til föðurhúsanna.  Undarlegt er að fulltrúar minnihlutans skuli eingöngu velja hluta þjóðhagsspár til samanburðar sérstaklega þar sem hún gerir ráð fyrir 2% verðbólgu og umtalsverðum tekjuauka sveitarfélaganna á næsta ári.  Rétt er að geta þess að ríkisstjórn Samfylkingar og Vinstri grænna hefur lofað sveitarfélögum í landinu að hækkun tryggingagjaldsins verði að fullu bætt.   Gaman er að geta þess að Hveragerðisbær er í 12.- 14. sæti  yfir  best reknu sveitarfélög landsins skv. nýlegri úttekt tímaritsins Vísbendingar sem unnið hefur þennan samanburð til fjölda ára. 


Aldís Hafsteinsdóttir


Eyþór H. Ólafsson


Unnur Þormóðsdóttir


Guðmundur Þór Guðjónsson

Þriggja ára áætlunin samþykkt með fjórum atkvæðum meirihlutans minnihlutinn sat hjá. 

3. Fundargerðir til kynningar;

3.1. Bæjarstjórnar frá 11. febrúar 2010.
Fundargerðin upp lesin og samþykkt samhljóða.

Fleira ekki gert og fundi slitið kl. 18:07
	Aldís Hafsteinsdóttir, (sign)

Eyþór H. Ólafsson, (sign).

Herdís Þórðardóttir

Róbert Hlöðversson, (sign).

Unnur Þormóðsdóttir, (sign)
Steinar Rafn Garðarsson, (sign).

Guðmundur Þór Guðjónsson, (sign).

Helga Kristjánsdóttir, (sign).

